
Enformaziuns y Comunicaziuns

La Crusc: En jöbia ai 14 de setëmber, en gaujiun dla Ejaltaziun dla Santa Crusc, él 
ales 7:30 na prozesciun da San Linert cina sö La Crusc. Lassö él ales 9:30 mëssa y 
ores d’adoraziun por vocaziuns, co mët man ales 10:00 y jará ennant cina ales 15:00, 
canche al é spo la benedisciun y conclujiun.

Sontada: Dla Uniun dles Ëres, en lönesc ai 18 de setëmber ales 20:00, te calogna.

Curs: Ai 23 de setëmber dales 9:00 ales 11:00 mët man te calogna d’La Ila le curs ”To 
corp y l’amur”, co aprofondësc les tematiches dal amur, dal corp y dla sessualité. Le 
curs vën tigní da Michaela de Beyer y vá ennant en iade al mëns, dagnora de sabeda 
ala medema ora. Jones y jogn da 11 a 14 agn co foss ciamó enteressés, pó ienn gní 
lapró o ince gní a se fá na idea la pröma sabeda. Geniturs ciafa enformaziuns sön le 
curs y en formular co mëss gní sotescrit por tó pert al curs, pa Renate Pescollderungg: 
peter@doleda.it o 338/1300787. 

Comun: Les porsones co á le dërt da lité á la poscibilité da fá domanda por gní scric 
ete tai albums dai presidënc de seziun y dai cumpëdausc por lîtes desvalies. Por gní 
scric ete desco presidënt/a de seziun litala él da fá domanda cina ai 31 d’otober 2017, 
por gní scric ete desco cumpëdausc de seziun litala án tomp cina ai 30 de novëmber 
2017. Le Fac-simile dles domandes ciafun tal ofize dl’anagrafa dal Comun de Mareo.

Dal Vagnele do San Mateo 18, 15-20
Te chël tomp á Gejú dit a sü discepui: 15Sce to fre fej picé, spo va da d’ël y 

amonëscele sot a cater edli! Sce al te mët averda, spo aste davagné to fre. 16Sce 
al ne te mët nia averda, spo tol con te önn o dui ëi, deache vigne cossa mëss gní 
fata fora söla parora de dui o trëi testemoni. 17Sce al ne ti mët gnanca averda a 
chi, spo ti al dijte ala comunité. Sce al ne ti mët gnanca averda ala comunité, spo 
déssel ester por te desco en pagan o en publican. 18Amen, i ves diji: Döt, ci ch’i 
liëis söla tera, chël sará ince lié tal cí, y döt, ci ch’i desliëis söla tera, sará ince 
deslié tal cí. 19Ennant ves diji: Döt, do ci che dui de os prëia deboriada söla tera, 
ciafarái da mio Pere co é tal cí. 20Deache olache dui o trëi é abinés te mio ennom, 
danló sunse iu amesa ëi ete.

Parora dal Signur! - Lalt a te, Gejú Crist!

Olache dui o trëi é abinés te mio ennom, sunse danter ëi!

Bun Dio, che te ti ós bun ales porsones,
benedësc düc i mituns co vá eniann a scora;
che ai ái ligrëza da emparé y pói vire na bona 
comunité te classa.
Benedësc scolares y scolari co mët man en ann 
de scora nö, che ai sii reconescionc
por les vacanzes che ai á podü passé y mëti 
man cösc ann de scora nö con ligrëza y energia.
Benedësc maestres y maestri, por che so 
impëgn pói daidé arjigné ca i scolari ala vita co 
vën, y che ai pói enstësc ince vire ligrëza tal laur 
che ai fej.
Benedësc i geniturs, che ai sii por sü mituns de 
bogn acompagnadus sön tru y che ai sonti 
ligrëza por le crësce y le madorí de sü mituns.

Signor Tone Fiung

Benedisciun por i scolari

La comunité d’Al Plan ti aoda döt le bun,
sanité y benedisciun ai geniturs

Philipp Tolloi y Gerda Videsott,
por le Bato de MATTHÄUS, y ai geniturs

Samuel Erlacher y Lisa Alton,
por le Bato de ZOE.

Cöst’edema él ste por nosta 
ploania en iubileo. Rodunt de 
setëmber dan 20 agn roâl
adalerch nosc ploan signor 
Heinrich. Le tomp passa
debota y cösta é na ocajiun
signor Heinrich, da Se dí iolan:
dal sorvisc a Dio y ala comunité
de Osc acompagnamont sön tru
de Osta oraziun y benedisciun.

20 agn con nos

Iolan

Dëidesse romagner porsones davertes
Signur, fá che i ne se slüjunse nia ete te nüsc prinzips, 
te nostes idees, te nüsc preiudizi. Dëidesse ester
porsones davertes, co vëiga ince ete che ares pó se 
falé, porsones co é desponüdes da emparé de nö.
Dëidesse ester porsones co tënn fora en brac POR 
l’ater y co ne spraiza nia le dëit CUNTRA l’ater, co
dëida y dá so contribut con le talënt che ares á y tal 
tomp che ares pó, co porta pro al crësce dla comunité.




